
Eusko Jaurlaritzak bere baitan definitutako gizarte- eta
ekonomia-garapenerako politikei finantza-babesa
emateko martxan jarri duen tresna eraginkorra da
entea.

Gure jardueren bidez balioa emateko asmoz, Euskal
Autonomia Erkidegoko (EAE) ekoizpen-sektoreei
laguntzen diegu haien finantza-beharrizanak finkatzen,
betiere gure inguruko finantza- eta inbertsio-sektorea
laguntzeko eta osatzeko asmoz.

Hainbat jarduera-lerro eta tresna eskaintzen ditugu
EAEko enpresei hazkunde-, nazioartekotze-, eraldaketa-
eta ekintzailetza-proiektuetan laguntzeko, besteak
beste, haien tamainara, garapen-fasera edo sektorera
egokitutako irtenbideekin.

Horrela, kasu bakoitzean behar den laguntza eta
finantzaketa lortzea erraztu nahi dugu, oztopoak
kenduta eta EAEn eragin positiboa izango duten
proiektuak bizkortuta.

Gure helburuak lortzeko, hiru ikuspegi bereizitan
egituratutako jarduera-eredu bati jarraituz egiten dugu
lan.

Sustapeneko finantza-agente izanik, gero eta
finantzaketa-eskaintza zabalagoa dugu, hau da,
maileguak, abalak eta kapitala (zuzeneko eta zeharkako
inbertsioa) enpresentzat eta banakako
enpresaburuentzat, zertarako eta EAEn duten jarduera
sustatzeko eta merkatuko akatsak estaltzeko, arreta
berezia jarrita ETE ertainetan eta MIDCAP enpresetan.
Gure balantzeko baliabideak erabiliz, merkatu-
baldintzetan jarduten dugu, epe luzeko finantza-
orekaren eta -nahikotasunaren printzipioari jarraituz.

Guri buruz

Finantzen Euskal Institutua Eusko Jaurlaritzaren 

finantza-politika enpresa-sarean ezartzeko tresna 

nagusia da.

Epe luzeko finantza-bazkide fidagarria gara, eta 

enpresa-sareak aintzat hartu gaitzake EAEn 

inpaktua izango duten proiektuei ekiteko

Gure helburua da EAEren garapen ekonomiko eta 

soziala modu jasangarrian bultzatzea da.

Politika ekonomikoko finantza-tresna izanik,
Jaurlaritzaren politika sektorialen jarraibideetan eta
horien helburu estrategikoetan jartzen dugu arreta.

Gure balio erantsia da laguntza ematen dugula,
kudeaketan eta aholkularitza teknikoan, Jaurlaritzako
sailek sustatzen dituzten finantza-tresnak
kontzeptualizatzeko eta garatzeko, eta hau egiten dugu
implikatutako agenteekin lankidetza estua izanik.

Hala, finantza-irtenbideak eskaintzen ditugu hainbat
sektore edo esparrutan (industria, nekazaritzako
elikagaiak, kultura, gazteria, etxebizitza eta ekintzailetza),
eta, gainera, irtenbideak eskaintzen ditugu ustekabeko
gertakari geopolitikoen inpaktua arintzeko.

Horretarako, autonomia dugu kudeaketan, eta

kudeaketa profesionaleko irizpideak aplikatu eta
merkatuko ekoizle baten berezko finantza-
jasangarritasunaren printzipioak errespetatzen ditugu.
Finantzaketa- eta inbertsio-erabakiak entearen
gobernu-organoek hartzen dituzte, inbertsio-taldeak
proposatuta.

Jarduera horretan, Finantzen Euskal Institutuaren
finantzaketa, batzuetan, sail eskudunak finantzatutako
laguntza-elementu batekin batera eman daiteke.
Horrela, ahaleginak batzen ditugu Jaurlaritzako sailekin
eta, hala, finantzaketa-baldintzak hobetu edota
finantzaketa eskuratzeko aukera errazten diegu EAEko
lehentasun estrategikoekin bat egiten duten proiektuak
garatzen dituzten enpresei.

Baliabide publikoen eragina maximizatzeari begira,
lankidetzan eta koordinatuta aritzea da gure sorreraren
funtsezko balio eta oinarrietako bat. Beraz, aliatu
estrategikoa gara Jaurlaritzak ekonomiaren eta
gizartearen arloan dituen helburu estrategikoak lortzera
bideratutako politika publikoak bultzatzeko, eta, aldi
berean, baliabide publikoen kudeaketa eraginkorra eta
arduratsua bermatzen dugu.

Aldi berean, gure izaera dela eta, entitate arduraduna
gara Jaurlaritzaren hainbat programatan, eta
kudeaketako finantza-zerbitzuak garatzen ditugu sailen
izenean.

Era berean, EAEko sektore publikoko beste entitate
batzuen sustapen-programak bideratzeaz eta haien
finantza-kudeaketa egiteaz arduratzen gara, sinatutako
lankidetza-hitzarmenen barruan. Horretarako,
aurrekontu publikoa eta laguntzak bideratzen ditugu
enpresetara, politika ekonomiko eta sektorialaren
helburuak lortzeko.

Finantza-tresnak Euskadiko garapen ekonomiko eta 

sektorialerako

Esperientzia eta ezagutza espezializatua ditugu 

tokiko finantza- eta inbertsio-ekosisteman

FEI Taldearen egitura esku-hartze eredu arrazoitu batera egokitzeko pentsatuta
dago, kontuan hartuta ekonomia- eta enpresa-sarearen beharrizanak, EAEko
finantza- eta inbertsio-ekosistemaren ezaugarriak eta Eusko Jaurlaritzaren helburu
estrategikoak.

Horren oinarria entitate guztien funtzionamendu integratua indartu behar dela da,
bi helburu hauekin:

• Parte-hartze publikoko finantza-tresnen esparru bat ezartzea, arin eta
eraginkortasunez baliabideak bideratu ahal izateko eta neurriak ezarri ahal
izateko.

• Finantzaketa-tresnak ahalik eta ondoen antolatzea, koordinatu ahal izan
daitezen ikuspegi global eta espezializatu batekin, zeinak EAEko enpresa-
sarearen beharrizanetara egokitutako finantza-irtenbideak eskainiko baititu.

Gure jarduera-eredua FEIren egitura

FEI Taldearen sozietate-egitura

* Sozietatea eratu gabe dago oraindik

FEIk, zuzeneko finantzaketako jardueran, maileguak eta abalak diseinatu eta
euskal enpresen zerbitzura jartzen ditu:

• Proiektuen errealitatera egokitutako irtenbide malguak eskaintzen dituzte.

• Enpresentzat, haien bizi-zikloaren fase guztietan.

• Banakako enpresaburuentzat, ETEentzat, enpresa handientzat eta
kapitalizazio ertaineko enpresentzat.

• Jarduera ekonomikoko sektore guztientzat, salbuespen direla gizartean edo
ingurumenean inpaktu negatiboa izan dezaketen edo giza eskubideak
urratzen dituzten eremuetan jarduten dutenak.

• Helburu desberdinak dituzten proiektuak bultzatzeko, hala nola
nazioartekotzea, ekintzailetza, industria-eraldaketa, lehenengo sektorea,
I+G+b, edo trantsizio energetiko-ekologikoari, teknologiko-digitalari edo
demografiko-sozialari ekiteko inbertsioak.

Aurrekoaz gain, beste hauek ere egiten ditu FEIk:

▪ Enpresa ez-finantzarioen finantzaketa eta sustapena errazten duten
sozietate eta ibilgailu jakin batzuetako partaidetza estrategikoen titularra
da, eta partaidetza horiek kudeatzen ditu.

▪ Halaber, inbertsio-funts publiko eta pribatuetako partaidetzen titularra ere
bada, eta erabilgarri dauden finantza-tresnen sorta zabaltzen du.

▪ Finkatuz kudeatzen du, hau da, EAEko enpresa estrategiko zein eragileetan
epe luzeko partaidetzak hartzeko errotze-funtsa.

▪ Indartuz garatzen ari da, hau da, inbertsio-ibilgailu bat, kapital- eta zor-
tresnak eskaintzeko, baterako inbertsioan, inbertsio eraldatzaile handientzat.

Finkatuz funtsa

Kontuan hartuta arriskua dagoela EAEko konpainia
estrategikoak deslokalizatzeko eta dinamika global
horrek ondorio ekonomiko zein sozialak izan ditzakeela
EAEn, Eusko Jaurlaritzak, 2021ean, Finkatuz Funtsa sortzeko
baimena eman zion FEIri.

Finkatuz Euskal Autonomia Erkidegoko enpresetan epe
luzeko finantza-partaidetzak eskuratu eta kudeatzeko
tresna bat da, bermatzeko enpresa horiek lurraldean
errotuta jarraituko dutela eta EAEko ekoizpen-sare
osoaren eragile izango direla.

Inbertsio-irizpideak

Konpainia bateko sarreran parte hartzeko erabakiak hartzeko bete beharreko oinarrizko inbertsio-
printzipioak estatutuetan zehazten direnak dira; hots, hauek:

Kr
on

ol
og

ia

2021

2022

2023

• Finkatuz sortzea
• Hasierako kapital soziala: 160 M €
• Bazkideen ekarpena: + 50 M €

• Lehenengo inbertsioa: ITP Aero
• Bigarren inbertsioa: CAF
• Hirugarren inbertsioa / Bazkideen ekarpena:

Kaiku
• Lehenengo kapital-zabalkuntza: + 100 M €*

• Bigarren kapital-zabalkuntza: + 40 M €
• Sarrera berrien azterketa eta negoziazioa
• Harremanak indartzea tokiko inbertitzaileekin
• Amaierako kapital soziala: 300 M €

2024
• Aldaketarik ez kapital sozialean
• ITP – jaulkipen-primaren banaketa: 38 M €
• Araniako inbertsioaren azterketa eta

negoziazioa**

* 50 milioi euro 2021eko ekarpena; 50 milioi euro kapital berria
** Arania Taldeko inbertsioa 2025eko urtarrilean formalizatu zen
*** Hasierako baldintzak berrikustea, onartzeko baitaude 

TAMAINA***
50 milioi eurotik gorako 

fakturazio-bolumena, eta 
gutxienez 30 langile 

ERROTZEA
Egoitza sozial eta fiskala 

eta establezimendu 
iraunkorra EAEn, edo hona 

ekartzeko konpromisoa

INPAKTUA
Ondorio positiboa —

zuzenekoa edota 
zeharkakoa— izan dezatela 

ekonomia-sarean

SEKTOREA
Zeharkakoa, baina, batez 

ere, sozietatearen 
estatutuetan 

adierazitakoak

PARTAIDETZA
Gutxienez % 3koa eta inola 
ere ez kapitalaren % 49tik 

gorakoa

ZORROA***
Arriskuaren dibertsifikazioa 
bermatu beharko da, eta 

sektore batean % 30 baino 
gehiago biltzea saihestu.

MUGA***
Sozietate bateko parte 

hartzeak ez luke gainditu 
behar baliabideen % 20

JASANGARRITASUNA***
Kontuan hartuko dira, 
batetik, IGG arriskuak 

inbertsioan eta, bestetik, 
eremu horretako 
helburuak lortzea

BULTZATZEA
Lehentasuna emango zaio 
ikuspegi eta konpromiso 

bera duten bazkide 
pribatuekin batera 

egindako inbertsioari

Finkatuz zorroaren xehetasunak

2024aren itxieran, Finkatuz-ek hiru inbertsio ditu zorroan* hainbat enpresatan, eta helburua da
lurraldean errotuta jarrai dezatela eta eragile izan daitezela EAEko ekonomia- eta gizarte-sarean.

* 2024an, Arania Taldean egindako inbertsioa aztertu zen, baina ez zen 2025aren hasierara arte egin.

▪ Egoitza: Zamudio (Bizkaia)
▪ Sektorea: Aeronautika
▪ Jarduera: Motor eta osagai aeronautikoak diseinatu, garatu eta 

fabrikatzea
▪ Inbertsio-urtea: 2022
▪ FEIren parte-hartzearen ehunekoa: % 6,0
▪ Fakturazioa: 1.612 M € (2024)
▪ Langileak: 5.689 (2024)

▪ Egoitza: Beasain (Gipuzkoa)
▪ Sektorea: Trenbideak eta autobusak
▪ Jarduera: Autobusak, trenak, metroak, tranbiak eta beste trenbide-

sistema batzuk diseinatu, fabrikatu eta mantentzea
▪ Inbertsio-urtea: 2022
▪ FEIren parte-hartzearen ehunekoa: % 3,0
▪ Fakturazioa: 4.212 M€ (2024)
▪ Langileak: 4.940 (2024)

▪ Egoitza: Donostia-San Sebastián (Gipuzkoa)
▪ Sektorea: Elikadura
▪ Jarduera: Esnekien salmenta, merkaturatzea eta banaketa
▪ Inbertsio-urtea: 2022
▪ FEIren parte-hartzearen ehunekoa: % 7,3
▪ Fakturazioa: 559 M€ (2024)
▪ Langileak: 1.859 (2024)

Euskadi Eraldatuz 2030 programaren esparruan, inbertsio-ibilgailu berri bat
sortu zen, Indartuz, kapital- eta zor-tresnak eskaintzeko, inbertsio eraldatzaile
handietarako hainbat irtenbide publiko-pribaturen bidez.

• Xedea: planaren baliabideak koordinatuta eta estrategikoki bideratzea,
lankidetza publiko-pribatuko hainbat ibilgailuen bidez.

• Jarduteko moduak: batez ere funtsen funts gisa, hau da, zeharkako
inbertsioa kudeaketa pribatuko inbertsio tematikoko ibilgailuen bitartez,
haren ezagutza aditu espezifikoa kapitalizatuz. Horrela, arriskua
dibertsifikatzen da, eta aukera ematen da baliabide publikoak
optimizatzeko eta denbora laburragoan enpresa gehiagori laguntzeko,
EAEko inbertsio-ekosistema indartuz eta kapitala eta talentua erakarriz
EAEra. Era berean, zuzeneko inbertsioak egin ahal izango ditu proiektu
eraldatzaileetan.

• Enpresentzako abantailak:

✓ Zor alternatiboa eskuratzeko aukera.

✓ Birdimentsionamendurako eta lehiakortasunerako irtenbideak,
normalean finantzaketa konbentzionalaren irismenetik kanpo
baitaude.

✓ Errealitate bihurtzea azpiegitura eraldatzaileak eta teknologia
gaitzailea, finantzaketa espezifikoa behar baitute.

Horrez gain, sozietate berriak zeregin garrantzitsua izango du FEI Taldearen
arkitekturan, sozietate instrumentala izango baita gaur egun FEIk arrisku-
kapitalean inbertitzearen ondorioz dituen finantza- eta ondare-partaidetzak
elkartzeko.

INDARTUZ

FEI | 2024ko jarduera-memoria

EUSKADI ERALDATUZ 2030
FEI da Euskadi Eraldatuz 2030 lantzeaz eta gauzatzeaz
arduratzen den entitatea. Euskadi Eraldatuz 2030 Inbertsio-
plan bat da, eta Eusko Jaurlaritzak Euskal Finantza Aliantzaren
esparruan bere gain hartutako 1.000 milioi euroko inbertsio-
konpromisoa gauzatzea du helburu. Lankidetza publiko-
pribatuko akordio bat da, lurraldeko finantza-agente multzo
zabal batek sinatua, baliabide propioak mobilizatzeko eta
kanpokoak erakartzeko inbertsio eraldatzaileetara, hartara
EAEko enpresa-sarea errotzea, haztea eta lehiakorragoa
izatea bultzatze aldera, eta Euskadi inbertsio eraldatzailerako
lurralde erakargarri gisa sendotzeko.

Planak inbertsio publikoko 1.000 milioi euroen xedea zehazten
du hiru helburu nagusi lortzeko:

❖ Industria-politika eta baita Jaurlaritzaren beste plan batzuk
ere bultzatzea, enpresa-eraldaketa bizkortuz.

❖ EAEko egiturazko erronkekin bat datozen finantza-tresnak
sor daitezen sustatzea.

❖ Baliabide pribatuak eraginkortasunez mobilizatzea,
inpaktua maximizatzeko, guztira 4.000 milioi euroko
helburuarekin.

Zehazki, 9 neurri jasotzen ditu planak, barnean dira egungo
tresnak indartzea eta berritzea eta FEIren tresna publiko berri
bat sortzea hura gauzatzeko funtsezko pieza gisa: Indartuz
funtsa.

https://www.ivf-fei.euskadi.eus/contenidos/informacion/ab42_transparencia/es_def/adjuntos/Euskadi-Eraldatuz-2030_vweb_ES.pdf


2. GOBERNANTZA



Gobernu korporatiboa

Hauek dira FEIren gobernu-organoak: Administrazio
Kontseilua (FEIren erabaki-organo gorena, eskumen
gehien duena eta entearen barne-ikuskapena egin
behar duena) eta Zuzendaritza Nagusia (institutuaren
legezko ordezkaria duen kide bakarreko organoa, eta
bere gain hartzen duena institutuaren ohiko
zuzendaritza).

Administrazio 
Kontseilua

Zuzendaritza Nagusia

Administrazio Kontseilua

Hauek dira, besteak beste, Administrazio Kontseiluaren egitekoak: aurrekontuen aurreproiektua, urteko
kontuak eta memoria ekonomikoa onartzea; zorpetze-mugak ezartzea; jarduera-ildo orokorrak definitzea;
FEIren jarduera-tresnak onartzea, eta haren barne-antolamendua gainbegiratzea.

Finantzen eta finantza-politikaren arloan eskumena duen saileko titularra da Administrazio Kontseiluko
kontseiluburua, sail hari atxikita baitago Finantzen Euskal Institutua. Kontseiluburuak eta beste sei kidek
osatzen dute Kontseilua, eta Gobernu Kontseiluak izendatzen ditu sei kide horiek.

Gaur egun, hauek dira Kontseiluko kideak:

Izaera Izena Kargua

Kontseiluburua Noël d'Anjou Olaizola Ogasun eta Finantzetako sailburua

Kideak Mikel Jauregi Letemendia Industria, Trantsizio Energetiko eta 
Jasangarritasuneko sailburua

José Enrique Corchón Álvarez Finantza Politikako eta Aurrekontuetako 
sailburuordea

Iñaki Alonso Arce Ogasuneko sailburuordea

Andoitz Korta Zearreta Industria Sustatzeko sailburuordea

Arantza Larrauri Aranguren Finantza Politikako eta Gizarte Aurreikuspeneko 
zuzendaria

Zigor Urquiaga Urquiza Proiektu estrategikoetako aholkularia

Organigrama funtzionala eta taldea

FEIko plantilla apurka-apurka joan da handitzen, lehenengo
langileak 2014an hasi zirenetik. 2024aren itxieran, 14 pertsonak
osatzen dute FEI; horietatik % 57,1 emakumeak dira eta % 42,9 gizonak.
FEIk konpromisoa du langile guztien aukera-berdintasuna
bermatuko duen lan-ingurune batekin, edozein direla ere langileen
generoa edo bestelako ezaugarri pertsonal batzuk.

Finantzen Euskal Institutuak hainbat arlo funtzional ditu, bai operatiboak eta negoziokoak,
bai haren jardueraren zeharkako beste batzuk:

• Inbertsioak: onartzea, mailegu- eta abal-eskaerak aztertzea, zorroaren jarraipena
egitea.

• Funtsak eta partaidetuak: zuzeneko eta zeharkako inbertsioa aztertzea,
partaidetza-zorroaren kudeaketa eta jarraipena egitea.

• Finantza-estrategia: estrategia korporatiboa, produktuen garapena, komunikazio
korporatiboa, erakunde-harremanak.

• Administrazioa eta finantzak: administrazioa, kontabilitatea, zerbitzu orokorrak eta
kontratazioa.

• Aholkularitza juridikoa: aholkularitza juridikoa, araudia betetzea, formalizazioak,
Administrazio Kontseiluaren idazkaritza.

Zuzendaritza 
nagusia

Finantza-
estrategia

Administrazioa 
eta finantzak Inbertsioak Funtsak eta 

partaidetuak*
Aholkularitza 

juridikoa

Zuzendaritzako 
idazkaria

4 5 5 6 6 6 6

11 11 12
14

2014 2015 2016 2017 2018 2019 2020 2021 2022 2023 2024

Plantillaren bilakaera (2014-2024)

Organigrama, arlo funtzionalen arabera

Zuzendaritza-
karguak eta 

arduradunak

Teknikariak eta 
administrariak

Emakumea

Gizona



3. 2024ko JARDUKETAK



Jardueraren xehetasunak

FEIren zuzeneko jarduera, hain zuzen ere, egoitza zein negozio-lerroen
inpaktua EAEn duten enpresei 2024ko ekitaldian mailegu eta abal gisa
emandako finantzaketa da.

2024an, Finantzen Euskal Institutuak 73,3 milioi euro mobilizatu zituen
guztira, mailegu eta abaletan egindako jardueraren bidez; horrek esan
nahi du emakida-bolumena 22,4 milioi euro handitu zela 2023arekin
alderatuta (+% 44,1).

Emandako finantzaketaren % 58 ETEentzat izan zen, eta gainerako % 42
enpresa handientzat.

Nominal formalizatua, enpresen tamainaren arabera

Jardueraren xehetasunak

Nominal formalizatua, jarduera-sektoreen arabera

EAEko enpresa-sarearen izaerarekin bat etorriz, manufaktura-industria izan zen, berriz ere, FEIk
2024an emandako finantzaketaren zati handiena jaso zuen sektorea, guztizkoaren % 76rekin
(aurreko ekitaldian ere horrek jaso zuen gehiengoa, % 58). Gainera, industria-sektoreko enpresekin
formalizatutako zorpetzea % 88,8 handitu zen 2023koarekin alderatuta.

Eragiketak Euskal Autonomia Erkidegoko lurralde historikoen arabera banatuta, nominal
formalizatuaren % 51,5 Bizkaiko enpresetara bideratu zen, % 31,5 Gipuzkoara eta % 14,6 Arabara. Urteko
zorpetzearen gainerako % 2,5a egoitza soziala beste lurralde batzuetan duten baina Euskadin
inpaktua duten proiektuak garatzen dituzten enpresekin formalizatu zen.

Nominal formalizatua, lurralde historikoen arabera

2023

2024

Jardueraren xehetasunak

2024an finantzatutako enpresetatik, % 89,1 ETEak izan ziren; igoera handia 2023an finantzatutako 250 langile
baino gutxiagoko mailegu-hartzaileen kopuruarekin alderatuta, ekitaldi horretan guztizkoaren % 75,9 izan
baitziren. Beraz, enpresa handiei emandako finantzaketaren zenbatekoa kontuan hartuta (2024an
formalizatutako guztizkoaren % 42), eragiketa bakoitzeko batez besteko finantzaketaren zenbatekoa
handiagoa da azken horien kasuan.

Aitzitik, 2024an emandako nominalean industria-sektoreak duen pisuaren igoera ekitaldian finantzatutako
enpresen kopuruan ere islatzen da. FEIren finantzaketa jaso zuten enpresen erdia baino gehiago sektore
horretakoak dira, aurreko urtean baino gehiago, beraz (% 41,4 izan ziren 2023an).

Enpresa kopurua, tamainaren arabera Enpresa kopurua, jarduera-sektoreen arabera

FEIk 37 enpresari eman die finantzaketa 2024an, batez ere ETEei eta industria-

sektorekoei

2024ko jarduera, Garapen Jasangarrirako Helburuak (GJH) kontuan hartuta

Finantzen Euskal Institutuak konpromisoa du garapen ekonomiko eta sozial
jasangarriko eredua gauzatzeko, guztiontzat bidezkoagoa, zuzenagoa,
inklusiboagoa eta jasangarriagoa izango den mundu bat eraikitzeko bide
gisa, eta, horregatik, Garapen Jasangarrirako Helburuak (GJH) lortzera
bideratzen ditu bere jarduketak eta tresnak, inpaktu positiboa duten ekimenak
babestuz.

Konpromiso horri jarraikiz, Finantzen Euskal Institutuak ebaluatu egin du zer
ekarpen egin dien bere jarduerak GJHei, eta kuantifikatu egin du zer baliabide
bideratu den horietako bakoitzera 2024an formalizatutako eragiketen bidez.
Proiektu bakoitzari hiru GJH lotu zaizkio gehienez, duten izaera eta xedearen
arabera; beraz, lotutako zenbatekoen baturak ekitaldian erregistratutako
jardueraren guztizko bolumena gainditzen du.

11. GJH:
Hiri eta komunitate 
jasangarriak

4,2 M €

9. GJH:
Industria, berrikuntza eta 
azpiegitura

31,0 M €

8. GJH:
Lan duina eta hazkunde 
ekonomikoa

62,0 M €
7. GJH
Energia irisgarria eta ez-
kutsagarria

10,9 M €

12. GJH:
Ekoizpen eta kontsumo 
arduratsuak

39,9 M €

15. GJH:
Lehorreko ekosistemetako 
bizitza

5,3 M €
4. GJH:
Kalitatezko hezkuntza

3,2 M €

3. GJH:
Osasuna eta ongizatea

1,3 M €

4. ZORROA



Zorroaren xehetasunak

2024aren itxieran, FEIren kreditu-arriskua 178,8 milioi eurokoa izan zen, 259 enpresari emandako 380 eragiketa
biziri zegozkienak. Zenbateko horretatik, 151,6 milioi euro gaur egun aktibo dauden lerroei dagozkie, eta gainerako 27,2
milioi euroak aurreko urteetan —dagoeneko itxita dauden lerroen bidez— emandako eragiketei.

Kreditu-arriskua % 5,8 handitu zen arren (2023an 169 milioi euro izan zituen eta 2024an 178,8 milioi euro), zorroan
saldo bizia zuten eragiketak 19 gutxiago izan ziren.

Zorroan, 2024aren itxieran 2,7 milioi euroko saldo bizia zuten eragiketa batzuk atzerapen-egoeran daude
ordainketa-betebeharrei erantzuteko, saldo bizi osoaren % 1,3aren baliokidea.

Saldo bizia, lerro motaren arabera

Zorroaren xehetasunak

Eragiketa bizien banaketa geografikoari dagokionez, 76,4 milioi euro (167
eragiketa) Bizkaiko enpresei dagozkie, 57,5 milioi euro (120 eragiketa)
Gipuzkoako enpresei, 41,2 milioi euro (86 eragiketa) Arabako enpresei eta 3,6
milioi euro (7 eragiketa) Euskadin inpaktua duten jarduerak garatzen
dituzten beste lurralde batzuetako enpresei, izan EAEtik kanpo
helbideratutako baina Euskadin produkzio-zentro bat duten enpresak, izan
euskal enpresei lotutako atzerriko sozietateak. Bizkaian hazi da gehien
eragiketa bizien saldoa, 13,9 milioi euro hazi baita 2023arekin alderatuta.

Eragiketen saldo bizia, lurralde historikoen arabera

Eragiketa kopurua, lurralde historikoen arabera

© GeoNames, TomTom
Con tecnología de Bing

Bizkaia, 43,9%

Gipuzkoa, 31,6%

Araba, 22,6%

FEI | 2024ko jarduera-memoria



ETEak 2024ko itxierako zorroko eragiketa guztien % 81,3 dira, 380 eragiketetatik 309, hain zuzen ere.
Hurrengo multzoa enpresa handiena da. Horien finantzaketa orain arte formalizatutako eragiketen
% 12,1 da, baina saldo bizi osoaren % 46,2 biltzen dute. Eragiketa bakoitzeko emandako nominalik
handienari dagokionez, halaber, aipatzekoa da enpresa handiei egindako zorroko eragiketen
hazkunde garbia 3koa izan dela 2023arekin alderatuta, eta saldo biziaren igoera, berriz, 28 milioi
eurokoa epealdi berean.

Zorroaren xehetasunak

2024aren itxieran, saldo biziaren % 57,8 industria-
sektoreari dagokio; guztira 152 eragiketa, 103,3 milioi
euroko zenbatekoarekin. Nahiz eta saldo bizia handiagoa
izan jarduera-sektore horretan 2023ko datuekin
alderatuta (86,5 milioi euro), zorroko eragiketen kopurua
murriztu egin da, eta horrek esan nahi du emandako
batez besteko nominala handitu egin dela.

Saldo bizia, jarduera-sektoreen arabera

Saldo bizia eta eragiketa kopurua, enpresen tamainaren arabera

2024

21

Saldo biziko eragiketen % 40 industria- eta 

manufaktura-sektoreetako enpresei dagokie

Enpresa txiki eta ertainen multzoa da zorroan presentzia handiena duen taldea, bai 

eragiketa kopuruari dagokionez, bai formalizatutako zenbatekoari dagokionez

5. FINANTZA-INFORMAZIOA



FEIren balantzea - Aktiboa

Kontabilitate-terminoetan, FEIk 828 milioi euroko aktiboarekin itxi du ekitaldia,
eta ia bi heren ondare-tresnak dira (Finkatuzen partaidetzak barne). Ezten,
Basque eta Lanpar 2013 arrisku-kapitaleko funtsak Administrazio Orokorraren
titulartasunekoak ziren, eta Euskal Herriko Arrisku-Kapitalaren Kudeaketarako
Sozietateak (EHAKK) kudeatzen zituen. Bada, funtsetako partaidetzak
eskualdatzearen ondorioz, % 64,2ra igo da epigrafearen pisua.

Kreditu-jardueraren igoerak eragina izan du aktiboan, eta haren bigarren
partida garrantzitsuena (guztizkoaren % 21,7) 179,8 milioi eurora igo da, hau da,
% 4,4ko igoera izan du 2023arekin alderatuta.

Aktiboaren osaera

Aktiboaren bilakaera (2023-2024)

FEIren balantzea – Partaidetza-zorroa

FEIri dagokio, Eusko Jaurlaritzaren jarraibideen arabera, Eusko Jaurlaritzaren
finantza-partaidetzak izatea finantza-funts eta -sozietateetan, ahalik eta
ondoen antolatzeko finantzaketa-tresnak, ikuspegi globala izateko eta
kontrola eta koordinazioa errazteko.

Partaidetzen multzoan sartzen dira, alde batetik, enpresa ez-finantzarioen
finantzaketa eta sustapena errazten duten sozietate, inbertsio-ibilgailu edo
fundazio jakin batzuei dagozkienak, hala nola Elkargi Elkarrekiko Garantia
Elkartea, Luzaro kredituko finantza-establezimendua edo Ekarpen Private
Equity kapital-sozietatea. FEIk EAEko Administrazio Orokorraren ordezkari gisa
ditu partaidetza horiek, eta eutsi egin nahi die, entitate horiek babesteko eta
haien jarduera zuzenean gainbegiratzeko.

Era berean, zorroaren parte dira Administrazio Orokorrak Ezten, Basque eta
Lanpar 2013 arrisku-kapitaleko funtsetan (AKF) egindako partaidetzak, EHAKK-k
kudeatzen dituela. Horiekin batera, eta kontuan hartuta zein den FEIren izaera
eta zein duen finantzaketa-ibilgailueetan zeharkako inbertsioa eginez
ekonomia bultzatzeko estrategia, zorroaren parte dira, halaber, ABE arrisku-
kapitaleko funtseko partaidetzak —ABE CAPITAL PARTNERS, SGEIC, SAk
kudeatuta— eta Talde Gestión, SGEIC, SAren zor alternatiboko Europako epe
luzeko inbertsio-funtsak.

Azkenik, FEIk zorroan mantentzen ditu enpresetan egindako partaidetzak, bai
zuzenean egindakoak —ULMA Inversiones kooperatiba-sozietatearen kasuan—
, bai zeharka egindakoak —Finkatuz sozietate publikoaren bidez—, kasu
honetan errotzeko helburuarekin.

Partaidetza-zorroa 2024aren itxieran

Kapitaleko partaidetzak
Ibestrioaren 

zenbatekoa (€)
Kapital sozialaren %

Instituzionalak

EKARPEN PRIVATE EQUITY, SA 25.886.961 34,8%

SOCADE, SA 12.020.200 40,0%

FINKATZE KAPITALA FINKATUZ, SA 306.600.000 100,0%

EZTEN, FCR 107.066.409 100,0%

ABE PEF, FCR 12.720.592 10,9%

BASQUE, FCR 47.608.908 100,0%

LANPAR 2013, FCR 1.683.919 85,7%

LUZARO EFC, SA 805.837 17,7%

ELKARGI, SGR 6.457.384 5,5%

TALDE DEUDA ALTERNATIVA FILPE 3.427.779 6,6%

Enpresarialak

ULMA INVERSIONES , S. COOP 7.000.060 -

FEI GUZTIRA 531.278.049

CAF 35.943.349 3,00%

KAIKU CORP. ALIMENTARIA,. SL 6.600.000 7,31%

ITP AERO 27.576.770 6,00%

FINKATUZ GUZTIRA 70.120.119



FEIren balantzea - Pasiboa
Pasiboaren partida nagusia ondare garbia da, eta, hein handi batean, Finkatuz
eratzeko egindako ekarpenek eta EHAKK-k kudeatutako arrisku-kapitaleko
funtsetan Administrazio Orokorrak zituen partaidetzak FEIri eskualdatzeak sortu
dute. Titulartasunean mugimendu hori eginda, 84 milioi euro baino gehiago
igo dira entearen baliabide propioak, eta guztira 620,6 milioi euro erregistratu
dira 2024aren itxieran, hau da, pasibo osoaren hiru laurden.

Aurrekontu publikotik datozen baliabideekin batera, Europako Inbertsio
Bankuarekin sinatutako finantzaketa-eragiketak dira Finantzen Euskal
Institutuaren finantzaketa-bide nagusia. Europa entitatea duela hamarkada
bat baino gehiagotik da finantzaketa-iturria eta entitate mailegu-emaile
nagusia, guztira 193,3 milioi euroko zorpetzea izanik urtearen itxieran (% 91,2).

Gainera, FEIk 1,5 milioi euroko pasibo kontingenteak ditu erregistratuta,
emandako finantza-berme gisa.

Pasiboaren osaera

Pasiboaren bilakaera (2023-2024)

828 milioi€



Galdu-irabazien kontua
Finantzen Euskal Institutuak, zergen ondoren, 4,91 milioi euroko irabaziarekin
itxi du 2024ko ekitaldia. Aurreko ekitaldikoa baino zertxobait handiagoa da
emaitza, eta horrek agerian uzten du egonkortasuna eta finantza-diziplina
egon direla kudeaketan. Alde batetik, mailegu-zorroaren interes-tasen
berrikuspenak % 33 baino gehiago igo du negozio-zifraren zenbateko garbia.
Arrazoi beraren ondorioz, finantza-gastua ere handitu da, eta % 25 handitu da
finantza-marjina.

Bestalde, arriskuen kudeaketako zuhurtasun-irizpidea kontuan hartuta, indartu
egin dira kreditu-eragiketen gaineko hornidurak, kontuan hartuta arriskuak eta
balio-narriadurak egon daitezkeela.

FEIren emaitza 2024an

26

Emaitzaren bilakaera (2021-2024)

2024ko emaitzak goranzko joerari eusten dio, kudeaketan 

finantza-diziplina eta egonkortasuna dauden seinale

94 403 38 49

info@ivf-fei.eus

www.ivf-fei.euskadi.eus

